
Nd. 208. Frumvarp til laga [122. mál]
um breyting á lögum nr. 34 1948, um breyting á lögum nr. 38 15. febr. 1945, um
stofnun búnaðarmálasjóðs.

Fhn.: Jónas Pétursson.

1. gr.
Síðasti málsliður 1. gr. laganna orðast svo:
Búnaðarfélag Íslands skiptir milli búnaðarsambandanna því fé sjóðsins, er fellur

í hlut þeirra, þannig, að helmingurinn skiptist eftir tölu búnaðarfélagsmeðlima í
hverju sambandi, sem kosningarrétt hafa til búnaðarþings, og hinn helmingurinn
eftir framleiðslumagni á hverju búnaðarsambandssvæði af gjaldskyldum söluvörum
landbúnaðarins.

2. gr.
Lög þessi öðlast þegar gildi, og koma skiptingarreglur þær til framkvæmda,

sem í 1. gr. eru, víð skiptingu búnaðarmálasjóðsgjaldsins, er innheimt er á árinu 1964.

G r e i n a r ger ð.

Samkvæmt núgildandi lögum um búnaðarmálasjóð skiptist gjaldið milli bún-
aðar sambandanna eftir framleiðslumagni gjaldskyldra vara á hverju sambands-
svæði. Telja verður þessa skiptingarreglu mjög óeðlilega í félagsmálastarfi. Bún-
aðarfélagsskapinn í landinu má skoða sem eina heild, þótt í deildaskiptingu sé. Bún-
aðarmálasjóðsgjaldið er aðalstarfsfé búnaðarsambandanna, en aðalstarf þeirra er
leiðbeiningar til bænda og stuðningur í búfræðilegum efnum. Tala bænda og rækt-
unarmanna í hverju sambandi væri því hinn eðlilegasti grundvöllur fyrir skiptingu
starfsfjárins, og ætti með því að fást jöfnust aðstaða bænda um allt land. Með nú-
verandi fyrirkomulagi verður aðstaða búnaðarsambandanna sterku st þar, sem fram-
leiðslan er mest, þ. e. búskapur beztur, en veiku st þar, sem mest er þörf umbóta.
Er nokkur hætta á, að þetta verði fremur til að torvelda þá viðleitni ríkisvaldsins
að jafna búrekstraraðstöðu héraðanna. Segja mætti því, að eðlilegast væri að skipta
öllu búnaðarmálasjóðsgjaldinu eftir tölu bænda. Hér er þó lagt til, að þetta sé aðeins
að hálfu, og er gert vegna þess, að búnaðarsamböndin hafa flest orðið nokkuð fast-
mótaða starfsemi, ekki sízt hin stærri og fjársterkari, og það gæti þýtt hálfgerða
brotalöm í starfsemi þeirra í bili, ef mjög stórfelld. röskun yrði á tekjuskipting-
unni. Hins vegar virðist nú rétt augnablik til að stíga þetta skref til að setja meiri
félagsmálastimpil á, þar sem tekjuaukning búnaðarmálasjóðs hlýtur að verða mikil,
fyrst og fremst vegna hækkaðs verðlags og einnig vegna framleiðsluaukningar. Mun
þessi breyting því ekki þýða lækkun tekna hjá neinu sambandinu í krónum talið.
Ég vildi því vænta þess, að þessi breyting mætti ná samþykki Alþingis.


